
Dili-Defence Cooperation Talk (DCT), hanesan
enkontru bilateral ne’ebe sempre halo kada tinan,
hodi fortalese/hametin relasaun iha area koperasaun
militar. DCT hanesan parte ida husi Programa
Kooperasaun Defeza nian ne’ebe hala’o ona iha
Timor-Leste haht iha tinan 2001, nu’udar parte husi
atividades kooperasaun iha rejiaun Pasifiku. Ho
objetivu atu harii kapasidade iha F-FDTL nian atu
nune’e nasaun ne’e bele fornese seguransa ninia

nasaun rasik inklui kompromisiu militar hodi halo
kooperasaun iha area defeza nomos misaun ONU nian. Objetivu prinsipal husi enkontru DCT rasik
maka oinsa, Timor-Leste no Australia halo avaliasaun hamutuk ba atividade no apoiu hirak ne’ebe
durante ne’e halo ona nomos planu atividade ne’ebe sei halao iha futuru. Tha diskusaun ne’e,
Inspector Jeral F-FDTL Brigadeiru Jeneral Cornelio Ximenes (Maunana) hateten katak, “Australia
hanesan ita nia parseiru ida ne’ebé durante ne’e f6 apoiu barak ona mai Timor Leste, liuliu ba ita nia
Falintil-Forsa Defeza Timor-Leste. Liu husi Rezultadu Kooperasaun ne’ebé ita nia Governu hala’o ho
Australia iha area kapasitasaun no Parte Infraestrutura nian. Ami espera katak ita bele servisu
hamutuk nafatin iha futuru. Tanba ami persija koperasaun ho paizes hotu atu bele ajuda ami
dezenvolve ami nia forsa armada no bele moderniza forsa defeza. Ita nia Governu sei persiza nafatin
ajuda husi parseiru sira hodi fo nafatin asistensia mai ita nia forsa defeza. laos deit hametin
koperasaun ita ho nasaun amigu maibe liu-liu ajuda bo’ot ba dezemvolvimentu F-FDTL nian. Ami
apresia ho idea hodi fo nafatin oportunidade ba ami. Ami agradese ba prezensa ohin loron ne’e,
espera sei iha diskusaun tuir mai hodi bele rona tuir mai. Xefi delegasaun husi Australia Sr. Hugh
Jeffrey, nudar Primeiru Asistente Sekretdriu ba Politika Internasional, Ministériu Defeza Australia
nian iha nia intervensaun hateten katak, nia sente hakksolok tebes no husu atu mantein servisu
hamutuk iha futuru. “Hodi delegasaun nia naran, ami hakosolok tebes mai iha diskusaun ida ne’e.
Ida ne’e vizita daruak nian tanba horseik hanesan vizita primeiru. Hau iha ne’e atu hatene klean
nomos aprende ita nia relasaun. Hau sei rona ho kuidadu, tanba hau sei lori fila diskusaun ne’e ba
Australia hodi halo diskusaun hamutuk fila fali”. Nia hatutan, “Ita nia nesesisidade hamutuk
importante ba nasaun rua. Relasaun diak laos depende deit ba ambiente ne’ebe luan, maibe oinsa
bele apoiu ba malu. Timor-Leste nia seguransa sai mos prioridade mai ami nia prosperiedade. Ami
ohin iha ne’e atu koalia konaba progresu seguransa no relasaun. Ami nia Primeiru Ministru rasik Sr.
Scott Morrison mos deklara katak, nasaun vizinho sira maka save diak ne’ebe besik liu. Ida ne’e
klaru tebes, katak, ita nia objetivu maka atu servisu hamutuk hodi hare ba rezultadu ne’ebe
signifikativu. Hau sente ksolok tebes, hau hein katak, ba oin ita nafatin servisu hamutuk hodi atinji
saida maka ohin ita koalia. Antes termina, xefi delegasaun ne’e mos dehan katak, sira sei mai iha
fulan Agostu hodi partisipa seremonia komemorasaun loron konsulta popular nian iha
Dili. Entertantu Embaixadér Australia mai Timor-Leste Sr. Peter Roberts afirma katak, Australia iha
kompromisu nafatin apoiu Timor-Leste iha area defeza nian. Ha'u fiar katak kopersaun hanesan ne’e
importante tebes tanba TL ho Australia tenke kompleta malu, tanba Australia nia seguransa mak
Timor no Timor nia seguransa mak Australia, ho nune’e presiza serbisu hamutuk hodi suporta malu.

Ita servisu hamutuk ona ba tinan 20 desde tinan 1999 hodi halo Konsulta popular, ida ne’e pasu diak
tebes ba oin. Hau hakarak reafirma katak Governu Australia iha kompromisu atu f6 nafatin apoiu ba
Timor-Leste iha drea defeza nian. Marka prezensa iha enkontru annual ne’e kompostu husi, Adidu
Defeza Timor-Leste ba Australia Koronel Jose da Costa (Trix), Xefi Kooperasaun Tekniku Militar
Kapitaun Domingos Oki, Komandante Componente Centro Formacao Tenente Coronel Celestino
Pinto, Komandante CAS (Componente Apoiu Servico) Tenente Coronel Benedito Dias Quintas,
Comandante Componente Naval Addo Brito, Hosi delegasaun Austrédlia nian mak Embaixadér
Austrélia iha Timor Leste ho nia komitiva tomak. #AX

